
内容概要

昔人谓辑郡县志乘宜擅史氏三长，又谓《国风》十五为郡县志之权舆，故班固志地理所引不出风诗。
后之登览山川，凭吊古迹，必兼有史才诗才，乃得互证参稽，发抒尽致，此吾友姚君频复《吴趋访古
录》所由称也。
夫以吴趋之名著于士衡，固东南一大都会，娄水以东昔曾隶属。
郡县志外，如《吴地记》、《中吴纪闻》、《吴中旧事》、《平江纪事》等编，历代名家撰述，于古
迹特详，而轶事旧闻亦时时见于他说。
频复营萃诠次，托之谣咏，异日史官采言固所不废’而以地传人，以人传地，有知人论世之识，有阐
幽表微之功，正不仅夸登高能赋已也。
余以是集之成有足补一方职志者，且与前所说有合焉，遂不辞而为之序。
惟学殖荒落，复感倦游，未克助君征引，转滋余愧云。
道光十九年己亥三月程庭鹭撰。

